1 CONSULTATIO SIVE COMMONITORIUM
OROSII AD AUGUSTINUM DE ERRORE
PRISCILLIANISTARUM ET ORIGENISTARUM

BEATISSIMO PATRI AUGUSTINO EPISCOPO OROSIUS
1. Iam quidem suggesseram Sanctitati tuae, sed commonitorium suggestae rei tunc offerre meditabar, cum te expeditum animo ab aliis dictandi necessitatibus esse sensissem. Sed quoniam domini mei, filii tui, Eutropius et Paulus episcopi, eadem qua et ego puer vester salutis omnium utilitate permoti commonitorium iam dederunt de aliquantis haeresibus, nec tamen omnes significarunt, necesse fuit me festinato edere et coacervare in unum omnes perditionum arbores cum radicibus et ramis suis et offerre ignienti spiritui tuo 1, ut tu viso agmine perspectaque nequitia permetiaris, quam possis dispositionem adhibere virtutis. Tu tantum, beatissime pater, malignas aliorum plantationes vel insertiones erue atque succide 2 et veram sparge sementem nobis de tuis fontibus rigaturis 3. Ego testem Deum spondeo et incrementum operis tui spero, quia terra illa, quae nunc ingratos fructus insincere culta exhibet, si eam de manna illo recondito 4 tu apud me mandando et replendo visitaveris, usque in centesimum fructum profusa aliquando liberius ubertate proficiet 5. Per te Dominus Deus noster, per te, inquam, beate pater, quos castigavit in gladio, emendet in verbo. Ad te per Deum missus sum; de te per eum spero, dum considero qualiter actum est, quod huc veni. Agnosco, cur venerim: sine voluntate, sine necessitate, sine consensu de patria egressus sum occulta quadam vi actus, donec in istius terrae litus allatus sum. Hic demum in eum resipivi intellectum, quod ad te venire mandabar. Impudentem non iudices, si accipis confitentem. Fac me ad dilectam dominam meam idoneum negotiatorem inventa margarita 6, non fugitivum servum eversa substantia reverti. Dilacerati gravius a doctoribus pravis quam a cruentissimis hostibus sumus. Nos confitemur offensam, tu pervides plagam; quod solum superest: Adiuvante Domino largire medicinam. Breviter ergo et quid ante male plantatum convaluit et quid postea peius insertum praevaluit, ostendam.

2. Priscillianus primum in eo Manichaeis miserior, quod ex Veteri quoque Testamento haeresim confirmavit, docens animam quae a Deo nata sit de quodam promptuario procedere, profiteri ante Deum se pugnaturam, instrui adhortatu angelorum; dehinc descendentem per quosdam circulos a principatibus malignis capi et secundum voluntatem victoris principis in corpora diversa contrudi eisque adscribi chirographum. Unde et mathesim praevalere firmabat asserens, quia hoc chirographum solverit Christus et affixerit cruci per passionem suam 7, sicut ipse Priscillianus in quadam epistola sua dicit: " Haec prima sapientia est in animarum typis divinarum virtutum intellegere naturas et corporis dispositionem. In qua obligatum caelum videtur et terra, omnesque principatus saeculi videntur adstricti sanctorum dispositiones superare. Nam primum Dei circulum et mittendarum in carne animarum divinum chirographum, angelorum et Dei et omnium animarum consensibus fabricatum patriarchae tenent, qui contra formalis militiae opus possident, et reliqua ". Tradidit autem nomina patriarcharum membra esse animae, eo quod esset Ruben in capite, Iuda in pectore, Levi in corde, Beniamin in femoribus, et similia. Contra autem in membris corporis caeli signa esse disposita, id est arietem in capite, taurum in cervice, geminos in bracchiis, cancrum in pectore et cetera, volens subintellegi tenebras aeternas et ex his principem mundi processisse, et hoc ipsum confirmans ex libro quodam, qui inscribitur " Memoria Apostolorum ", ubi Salvator interrogari a discipulis videtur secreto et ostendere de parabola evangelica quae habet: Exiit seminans seminare 8, quia non fuerit seminator bonus, asserens quia, si bonus fuisset, non fuisset neglegens, non vel secus viam vel in petrosis vel in incultis iaceret semen 9, volens intellegi hunc esse seminantem, qui animas captas spargeret in corpora diversa quae vellet. In quo etiam libro de principe humidorum et de principe ignis plurima dicta sunt volens intellegi arte, non potentia Dei omnia bona agi in hoc mundo. Dicit enim esse virginem quandam lucem, quam Deus volens dare pluviam hominibus principi humidorum ostendat, qui dum eam apprehendere cupit, commotus consudet et pluviam faciat et destitutus ab ea mugitu suo tonitrua concitet. Trinitatem autem solo verbo loquebatur; nam unionem absque ulla existentia aut proprietate asserens sublato " et " Patrem, Filium, Spiritum Sanctum hunc esse unum Christum docebat.

3. Tunc duo cives mei, Avitus et alius Avitus, cum iam tam turpem confusionem per se ipsam veritas sola nudaret, peregrina petierunt. Nam unus Ierosolymam, alius Romam profectus est. Reversi unus rettulit Origenem, alius Victorinum; ex his duobus alter alteri cessit; Priscillianum tamen ambo damnarunt. Victorinum parum novimus, quia adhuc paene ante editiones suas Victorini sectator cessit Origeni. Coeperunt ergo ex Origene magnifica plura proponi, quae ex modica occasione veritas ipsa praecideret. Didicimus enim de Trinitate doctrinam satis sanam omnia, quae facta essent, a Deo facta esse 10 et omnia bona valde 11 et facta de nihilo, tunc deinde Scripturarum solutiones satis sobrias. Omnia haec statim a sapientibus fideli pristinorum expurgatione suscepta sunt. Remansit sola offensa de nihilo. Credere enim persuasum erat esse animam, non tamen persuaderi potuerat factam esse de nihilo 12 argumentantes, quia voluntas Dei nihil esse non possit. Hoc paene usque ad nunc manet. Isti vero Aviti duo et cum his sanctus Basilius Graecus, qui haec beatissime docebant, quaedam ex libris ipsius Origenis non recta, ut nunc perintellego, tradiderunt. Primum omnia antequam facta apparerent, semper in Dei sapientia facta mansisse dicentes hoc verbo: Deus enim quaecumque fecit faciendo non coepit. Deinde dixerunt angelorum, principatuum, potestatum, animarum ac daemonum unum principium et unam esse substantiam et vel archangelo vel animae vel daemoni locum pro meritorum qualitate datum esse utentes hoc verbo: Maiorem locum minor culpa promeruit. Mundum novissime ideo esse factum, ut in eo animae purgarentur, quae ante peccaverunt. Ignem sane aeternum, quo peccatores puniantur, neque esse ignem verum neque aeternum praedicaverunt dicentes dictum esse ignem propriae conscientiae punitionem: aeternum autem iuxta etymologiam Graecam non esse perpetuum, etiam Latino testimonio adiecto, quia dictum sit: in aeternum et in saeculum saeculi 13 postposuerit aeterno: ac sic omnes peccatorum animas post purgationem conscientiae in unitatem corporis Christi esse redituras. Voluerunt etiam de diabolo asserere, sed non praevaluerunt, eo quod cum substantia in eo bona facta perire non possit exusta in totum malitia diaboli aliquando salvandam esse substantiam. De corpore vero Domini sic tradiderunt, quia cum usque ad nos veniens Filius Dei post tot milia annorum otiosus eo usque non fuerit, sed praedicans remissionem angelis, potestatibus atque universis superioribus, cum qualitatem formae eorum, quos visitaret, assumeret, usque ad palpabilitatem carnis assumptionis specie crassuisse: hoc passione et resurrectione determinans rursus donec usque ad patrem veniret ascendendo tenuasse; ita neque depositum usquam fuisse corpus nec in corpore ullo regnantem circumscribi Deum. Creaturam quoque subiectam corruptioni non volentem intellegendam esse dicebant solem et lunam et stellas; et haec non elementarios esse fulgores, sed rationales potestates: praebere autem servitium corruptioni, propter eum, qui subiecit in spe 14.

4. Hoc, sicut retinere potui, breviter expositum est, ut perspectis omnibus morbis medicinam adhibere festines. Est veritas Christi in me 15, quia propter venerabilem reverentiam sanctitatis tuae esse impudens non auderem, nisi evidenti iudicio et ordinatione Dei ad illius tanti et talis populi, cui sicut peccanti plaga imposita est 16, sic post plagam cura debetur, remedia proferenda te electum me missum esse cognoscerem. Memor mei, beatissime pater, multorumque qui mecum velut ros eloquium tuum ut super eos descendat exspectant, esse dignare.

2 AD OROSIUM
CONTRA PRISCILLIANISTAS ET ORIGENISTAS

Loquacissimi erroris radicem effodere atque exstirpare compendium est.
1. 1. Respondere tibi quaerenti, dilectissime fili Orosi, nec ad omnia debeo, quae in tuo commonitorio posuisti, nec omnino non debeo, ne studium tuum, quod mihi gratissimum est, contempsisse videar et ob hoc intemperanter offendam. Nam in quibusdam opusculis nostris, quae vel legisti vel legere poteris, multa dicta sunt, quae valeant adversus haeresim Priscillianistarum, quamvis non mihi eos proposuerim refellendos; sed cum aliud agerem, etiam hoc me egisse nunc intellego, quando ex te audio quid illi sentiant. Quod enim est adversus Manichaeos multis a me locis de anima disputatum, quae licet secundum quemdam modum suum sit immortalis, tamen in deterius deficiendo et in melius proficiendo mutabilis esse convincitur et per hoc non esse Dei substantia dilucidissime ostenditur, simul et priscilliani dogma subvertit. Hoc enim uno firmissime constituto, quod et verissimum est et in se ipso unusquisque admonitus facillime agnoscit, neque illi neque isti inveniunt unde suas fabulas texant. Quid autem opus est ire per amputandos ramos loquacissimi erroris, cuius radicem effodere atque exstirpare compendium est, cum praesertim et ipse gratuleris iam illa fabulosissima deliramenta apud vos esse convicta?

Quia anima facta est atque et Dei natura non est, profecto Priscilliani haeresis refellitur, quae animam primitus naturam Dei esse contendit.

2. 2. Sed de anima quaestionem adhuc usque versari, utrum eam Deus, quoniam particulam vel defluxionem eius non esse iam constat, ex nihilo creasse dicendus sit, eo quod durum et impium videatur voluntatem Dei dicere nihil esse, quo volente creata est, hoc quidem iam non pertinet ad redarguendam Priscilliani sacrilegam vanitatem. Sive enim ex nihilo facta sit anima sive hoc propterea dicendum non sit, quia Dei voluntate facta est, quae voluntas utique non est nihil, tamen, quia facta est atque et Dei natura non est, profecto haeresis illa refellitur, quae animam primitus naturam Dei esse contendit, ut habeat unde connectat, quidquid aliud falsitatis adiungit. Verum quia et istam quaestionem spernere et indiscussam relinquere non oportet, quaerendum est ab istis, qui propterea nolunt animam ex nihilo factam credere, ne voluntatem Dei qua facta est nihil esse asserant, quaerendum est ergo ab eis, utrum nullam creaturam ex nihilo factam esse fateantur. Si enim id putant, verendum est, ne aliam quamdam naturam conentur inducere, quae neque Deus sit nec tamen nihil sit, quam velut materiam sibi subiectam nisi Deus haberet, unde faceret quidquid fecit invenire non posset. Namque dum quaeritur, unde creaturam suam Deus fecerit, quaedam materies quaeritur, sicuti est fabro lignum vel quodlibet corpus, quod nisi habuerit, ea facere quae ab eius arte expetuntur, omnino non poterit. Cum ergo respondetur: ex nihilo, quid aliud respondetur, nisi nullam ei subiectam fuisse materiam, quam ipse non fecerat, ut haberet unde faceret, si quid vellet, et quam nisi haberet facere non valeret? Materies quippe mundi, quae in rebus mutabilibus utcumque dignoscitur, ab ipso constituta est, a quo constitutus est mundus. Quapropter etsi fecit aliquid Deus aut facit ex alia quacumque re, non tamen ex ea re fecit aut facit, quam ipse non fecerit. Quamobrem sequestrata paululum animae natura, si fatentur Deum aliquid fecisse de nihilo, attendant et videant quidquid illud est eum voluntate fecisse; non enim aliquid fecisset invitus; nec tamen ideo eamdem voluntatem nihil esse, quia voluntate ab illo aliquid ex nihilo factum est. Cur ergo de anima timent dicere, quod de aliis quibuslibet rebus non dubitant dicere? Aut si animam tantummodo voluntate Dei perhibent factam, cetera non eum voluntate fecisse contendunt; quid absurdius quid insanius dici potest? Quod si omnia quae fecit voluntate utique fecit, nec tamen, cum hoc dicimus, eamdem voluntatem nihil esse dicimus: hoc et de anima accipiant.

Cum dicitur: Deus ex nihilo fecit, nihil aliud dicitur nisi: Non erat unde faceret et tamen quia voluit fecit.

3. 3. Cum enim dicitur: Deus ex nihilo fecit 1, nihil aliud dicitur nisi: Non erat unde faceret et tamen quia voluit fecit. Usque adeo igitur in eo quod ex nihilo fecit, voluntas non nihil dicitur, ut ipsa praecipue commendetur. Nam cui dicitur: Subest enim tibi cum voles posse 2: sive adsit unde fiat sive non adsit; sat est voluntas, ubi summa est potestas. Quomodo ergo in eo, quod de nihilo creatur, voluntas creantis nihil esse perhibetur, cum propterea de nihilo creari aliquid possit, quia voluntas creantis etiam sine materia sibi sufficit? Quod si forte non solum animam, sed nullam omnino creaturam volunt fateri ex nihilo factam, ideo quoniam quidquid Deus fecit, voluntate fecit, quae voluntas utique non est nihil, respiciant, unde secundum corpus factus sit homo. Certe enim, sicut scriptura testatur, eum de limo vel de pulvere terrae Deus fecit et procul dubio voluntate fecit 3, nec tamen voluntas Dei pulvis aut limus est. Sicut ergo in eo quod ex limo factum est, quamvis voluntate sit factum, non est voluntas limus, ita in eo quod ex nihilo factum est, quamvis voluntate sit factum, non est voluntas nihil.

Quod ex priscilliani haeresi ad errorem origenis homines fuisse delapsos.

4. 4. Iam vero quod dolendum addidisti ex priscilliani haeresi ad errorem origenis apud vos homines fuisse delapsos nec ab illa peste potuisse sanari, nisi et ipsa medicina morbidum aliquid intulisset, non est quidem dolor iste culpandus: veritas enim debuit, non falsitas pellere falsitatem, nam hoc mutare est malum, non evitare. Verumtamen quia de ipso Deo creaturarum omnium conditore, hoc est de ipsa coaeterna et incommutabili trinitate ab eis, qui ad vos libros Origenis attulerunt, id traditum esse commemoras quod veritas habet; contra quam veritatem priscillianus sabellianum antiquum dogma restituit, ubi ipse Pater qui Filius, qui et Spiritus Sanctus perhibetur, hoc iste peior, quod etiam de anima ita sentit, ut non eam propriam velit habere naturam, sed de ipso Deo tamquam particulam defluere et tam deformiter inquinari atque in deterius commutari cum Manichaeis audeat affirmare: non parum boni ex libris illis provincia vestra percepit, in ea re maxime, in qua capitaliter erratur; de creatore quippe, non de creatura tam falsa et tam nefaria sentiuntur. Sive ergo in hanc fidem qui deviaverant restituti sunt, sive qui eam nondum noverant illarum disputationum lectione didicerunt, hoc se gaudeant didicisse, quod sanum est. Quod autem et in eis erroris est, quamquam te cognovisse iam videam, tamen quemadmodum contra talia disseratur, ibi melius discere poteris, ubi error ipse et olim exortus est et non olim proditus.

De ultima sententia summi et veracissimi iudicis.

5. 5. Quantum possum tamen etiam ego commoneo, ut de diaboli angelorumque eius correctione et in pristinum statum reparatione sapere nihil audeas; non quia diabolo et daemonibus invidemus et eo modo quasi vicem malevolentiae rependimus, cum illi non ob aliud nisi invidentiae stimulis agitati nostra itinera, quibus ad Deum tendimus, perturbare conentur, sed quia ultimae sententiae summi et veracissimi iudicis ex nostra praesumptione addere nihil debemus. Ipse enim se similibus eorum dicturum esse praedixit: Ite in ignem aeternum, qui paratus est diabolo et angelis eius 4. Nec movere debet, ut hoc loco aeternum pro diuturno accipiamus, quod alibi scriptum est: In aeternum et in saeculum saeculi 5. Latinus quippe interpres noluit dicere: In aeternum et in aeternum aeterni. Sed quoniam id quod 
 INCLUDEPICTURE "http://www.sant-agostino.it/latino/immagini/gr_po_01.gif" \* MERGEFORMATINET 


Graece dicitur et saeculum et aeternum interpretari potest, commodius alii interpretes transtulerunt: In saeculum et in saeculum saeculi. Sed non hoc dictum est, ubi dictum est: Ite in ignem aeternum. Non enim dictum est , sed [image: image2.png]@iHvLIoY



: quod si a saeculo declinatum esset, saeculare latine diceretur, non aeternum, quod nemo unquam interpres ausus est dicere. Quapropter licet latine saeculum cum aliquo fine intellegatur, aeternum vero nisi id quod sine fine est, non soleat appellari; [image: image3.png]@iy



autem Graece aliquando aeternum, aliquando saeculum significare intellegatur: tamen quod ex hoc nomine derivatur et appellatur [image: image4.png]@iHvLIoY



, nec ipsi Graeci, quantum existimo, solent intellegere, nisi id quod non habet finem. Nos autem sive [image: image5.png]


sive [image: image6.png]@iHvLIoY



non solemus dicere nisi aeternum, sed [image: image7.png]


dicimus et saeculum, [image: image8.png]@iHvLIoY



autem non nisi aeternum, quamvis quidam interdum etiam aeternale audeant dicere, ne latinae linguae deesse videatur ab eodem nomine derivatio.

Aeterna dicta sunt tempora, quae ante se non habent ullum tempus.

5. 6. Et fortasse quidem secundum morem Scripturarum inveniant isti aliquid etiam [image: image9.png]@iHvLIoY



dictum, quod sine fine non sit, sicut Deus in libris Veteris Testamenti assidue dicit: Hoc vobis erit legitimum aeternum 6; quod Graecus habet [image: image10.png]@iHvLIoY



, cum de talibus sacramentis eo modo saepe praeciperet, quae finem fuerant habitura; quamquam si diligentius dicta intellegantur, ea fortasse quae illis sacramentis significabantur, finem non erant habitura. Ita enim, ne longius abeam, dicimus aeternum Deum non utique istas duas brevissimas syllabas, sed quod eis significatur. Dixit Apostolus tempora aeterna 7 priora et antiqua, quod in Graeco legitur: [image: image11.png]ITpo ¥poOvHV mimviov



. Ad titum enim scribens ait: Spem vitae aeternae quam promisit non mendax Deus ante tempora aeterna 8. Cum autem retrorsum tempora a constitutione mundi habere videantur initium, quomodo sunt aeterna, nisi quia aeterna dixit, quae ante se non habent ullum tempus? 

De futuro impiorum sine fine supplicio, et de vita aeterna quam iusti accepturi sunt.

6. 7. Sed quisquis prudenter advertit quod dictum est: Ite in ignem aeternum, illud esse dictum, quod non habet finem, a contrario probat eo ipso loco evangelico de vita aeterna, quam iusti accepturi sunt: non enim et ipsa habet finem. Ita enim conclusit: Sic ibunt illi in ambustionem aeternam; iusti autem in vitam aeternam 9. In utroque Graecus [image: image12.png]@iHvLIoY



habet. Si misericordia nos provocat credere non futurum impiorum sine fine supplicium, quid de praemio iustorum credituri sumus, cum in utraque parte, eodem loco, eadem sententia, eodem verbo pronuntietur aeternitas? An iterum etiam iustos ex illa sanctificatione et vita aeterna in peccatorum immunditiam atque in mortem relapsuros esse dicemus 10? Absit hoc a christianae fidei sanitate. Utrumque igitur sine fine dictum est aeternum, hoc est [image: image13.png]@iHvLIoY



, ne cum diaboli poenas dolemus, de regno Christi dubitemus. Postremo si aeternum et aeternale, hoc est [image: image14.png]@iy

, sub utroque intellectu in Scripturis poni solet aliquando sine fine aliquando cum fine, quid de illis prophetae verbis responsuri sumus, ubi scriptum est: Vermis eorum non morietur, et ignis eorum non exstinguetur 11? Qualiscumque poena significata sit nomine vermis atque ignis, certe si non morietur nec exstinguetur, sine fine praedicta est, nec aliud agebat propheta, cum hoc diceret, nisi ut eam sine fine praediceret.

De regno Christi quod finem non sit habiturum.

7. 8. De regno etiam Christi non secundum id, quod in principio Verbum Deus apud Deum 12; nam illinc nemo unquam dubitavit, quod sit rex omnium saeculorum 13, sed secundum hominis susceptionem et mediatoris sacramentum 14 et ex virgine incarnationem apertissime dictum est, quod finem non sit habiturum, ubi angelus loquens ad Mariam matrem futuram virginemque mansuram ait inter cetera: Hic erit magnus et filius altissimi vocabitur, et dabit illi Dominus Deus sedem David patris eius et regnabit in domo Iacob in aeternum, et regni eius non erit finis 15. Secundum quid regni eius non erit finis, nisi secundum id quod regnabit in domo Iacob? Nam hoc quod ait in aeternum, propter ipsam ambiguitatem exposuit addendo regni eius non erit finis, ne quisquam aeternum hic sic acciperet, quemadmodum saeculum finem quandolibet habiturum. Numquid autem regnum in domo Iacob et in sede David intellegi potest, nisi in Ecclesia et in eo populo qui est regnum eius? De quo etiam dicit Apostolus: Cum tradiderit regnum Deo et patri 16, id est, cum perduxerit sanctos suos ad contemplationem patris, utique et ad suam, secundum id quod Deus est aequalis patri. Non enim sic tradit, ut ipse amittat, quia et Pater dedit Filio habere vitam in semetipso 17 nec utique amisit ipse. Ac per hoc si regni eius non erit finis, profecto sancti eius, qui sunt regnum eius, cum illo sine fine regnabunt 18. Quod autem illo loco dicit Apostolus: Deinde finis, cum tradiderit regnum Deo et Patri, ibi finem non consumentem, sed perficientem significat. Sicut dictum est: Finis enim legis Christus ad iustitiam omni credenti 19, quo lex perficiatur, non quo aboleatur. Quod et illic significat, ubi ait: Non veni legem solvere, sed adimplere 20.

Quod factum esse mundum Dei bonitate magnum, bonum, a summo et non facto Bono.

8. 9. Quod autem dicunt de rationalibus creaturis, id est sanctis angelis et immundis daemonibus et ipsis animis hominum, quod maiorem locum minor culpa promeruit, qua impudentia conentur Ecclesiae Christi persuadere, non video. Melius itaque credimus Deum non peccatis rationalium spirituum adductum esse ad fabricam mundi, ne illa sequantur absurda, quod duos soles vel tres vel quotquotlibet habere nobis esset necesse, si plurimum spirituum per liberum arbitrium tanta culpa praecederet, quanta illos in similibus corporum caelestium globis oporteret includi, sed factum esse mundum Dei bonitate magnum, bonum, a summo et non facto bono, in quo fierent omnia bona valde secundum naturam, et aliis alia meliora, a summis creaturis usque ad infima distinctis gradibus ordinata, ut eo modo essent omnia, dum non essent sola potiora, et haberent eius numeri terminum, quem constituendum apud se vidit omnium naturarum creaturarum conditor Deus, qui ea non facta didicit, sed noverat esse facienda. Unde illud quod aiunt, in eius sapientia iam fuisse facta omnia, antequam in istas formas et modos proprios proferentur atque in suis ordinibus apparerent, non sobrie dicitur. Facta enim quando essent, antequam facta essent? Sed in Dei sapientia omnium faciendarum rerum rationes esse potuerunt, non tamen factae. Omnia enim per ipsam facta sunt, non et ipsa facta est, quia et ipsa est Verbum de quo dicitur: Omnia per ipsum facta sunt 21. Noverat ergo Deus omnia quae fecit, antequam faceret. Non enim possumus eum dicere ignorata fecisse et ea non nisi facta didicisse, nescisse quid faceret, sed scisse quod fecit. Hoc enim si de aliquo artifice homine diceremus, insipientissime saperemus. Noverat ergo ea facienda, non facta; noverat ut faceret, non quia fecerat. Proinde quamvis iam nota essent, quia nisi a sciente non fierent, non tamen facta esse coeperunt, quae ut fierent sciebantur, nisi post fierent, quae ut recte fierent sciebantur, antequam fierent.

Qua tandem affirmatur audacia non futurum fuisse mundum, id est caelum et terram, nisi propter necessitatem purgandorum spirituum rationalium.

8. 10. Cum autem veritas, quae neque opinatur incognita nec aliquem fallit, purgationem nostram 22, immo vero et perfectionem etiam post resurrectionem corporum spiritalium usque ad angelorum aequalitatem promittat futuram, quomodo dicuntur ipsi sancti angeli, quibus purgatissimi aequales erimus 23, adhuc a peccatis suis esse purgandi? Et cum caelum novum et terram novam polliceatur Deus 24 habitaculum sanctorum atque ab omni labe huius saeculi purgatorum, qua tandem affirmatur audacia non futurum fuisse mundum, id est caelum et terram, nisi propter necessitatem purgandorum spirituum rationalium, qui vel in caelo vel in terra non essent nisi pro meritis peccatorum? Quid ergo purgatis opus est caelo novo et terra nova, si purgati ad hoc restituuntur, ut sint quemadmodum fuerunt ante caelum et terram sine caelo et terra? Quod si omnino verum esset, nos usque ad illud quod promittit Scriptura spem nostram tendere deberemus. Et si inde essemus in aliquid melius transferendi, multo rationabilius hoc tunc iam ibi positi disceremus, quam nunc non solum temere crederemus, verum etiam impudenter docere conaremur. Quid est autem absurdius quam dicere: Caelum et terra non essent, nisi necessaria esset mundi structura purgandis; cum alterum caelum et alteram terram promittat Scriptura purgatis 25? 

Quod generatim quodam modo in unoquoque homine est omnis creatura.

8. 11. Porro de sole et luna ceterisque sideribus, quod caelestia sint corpora videmus, quod animata sint, non videmus. De divinis hoc libris legatur, et credimus. Nam testimonium ex Apostoli epistola 26, quod ab eis dici solere posuisti, etiam de solis hominibus intellegi potest, quoniam in unoquoque homine est omnis creatura, non universaliter sicut est caelum et terra et omnia, quae in eis sunt, sed generatim quodam modo; quia et rationalis in illo est, quam vel probantur habere angeli vel creduntur, et, ut ita dicam, sensualis, qua et bestiae non carent (utuntur enim sensibus et sensualibus motibus ad appetenda utilia et vitanda contraria), et vitalis privata sensu, qualis adverti in arboribus potest; nam et in nobis sine sensu nostro fiunt corporis incrementa, et capilli nec cum praeciduntur sentiunt, et tamen crescunt. Iam vero ipsa corporalis creatura evidentius apparet in nobis, quae licet ex terra facta atque formata sit, insunt tamen illi ex omnibus huius corporei mundi elementis quaedam particulae ad temperiem valetudinis. Nam et calore membra vegetantur, qui est ab igne, cuius etiam lux per oculos emicat; et aere venarum discursus, quas arterias vocant, atque spiramenta pulmonis implentur; et humor nisi esset, nulla sputamenta confluerent, vitamque absumeret siccitas. Nam et ipse sanguis humido lapsu alias venas replens quasi rivis et fluminibus per cuncta diffunditur. Ita nullum est creaturae genus, quod non in homine possit agnosci; ac sic omnis creatura in eo congemiscit et dolet, revelationem filiorum Dei exspectans 27. Quae per corporis etiam resurrectionem etsi non in omnibus hominibus, omnis tamen a corruptionis servitute liberabitur 28, quia et in singulis omnis est. Et si quo alio modo melius potest idem locus apostolicarum litterarum intellegi, non tamen ex eisdem verbis consequens est, ut solem et lunam et sidera congemiscere credamus, donec in saeculi fine a corruptionis servitute liberentur.

Nec evangelistae derogamus fidem scribentis et Iudaei vocem blasphemantis horremus.

9. 12. Sane quoniam dixi: De divinis libris legatur, et credimus, ne te forsitan fallat, quod de libro sancti Iob proferre assolent, qui haec asserunt, ubi scriptum est: Quomodo erit homo iustus coram Domino vel quomodo se mundabit natus ex muliere? Si lunae praecipit et non lucet nec stellae sunt mundae ante eum; quanto magis homo putredo et filius hominis vermis? 29 Hinc enim volunt intellegi et rationalem spiritum habere stellas et mundas non esse a peccato; sed ideo in caelis esse, quia maiorem vel meliorem locum minor culpa promeruit. Non pro auctoritate divina istam sententiam recipiendam esse existimo: non enim eam ipse Iob enuntiavit, cui singulare quodam modo testimonium divinitus perhibetur, quod non peccaverit labiis suis 30 ante Dominum, sed unus ex eis amicis, qui dicti sunt consolatores malorum omnes 31 et divina sententia reprobati. Sicut autem in Evangelio, quamvis verum sit omnino, quod dicta sint, non tamen omnia, quae dicta sunt, vera esse creduntur, quoniam multa a Iudaeis falsa et impia dicta esse verax Evangelii scriptura testatur, sic in hoc libro, ubi multae personae locutae esse narrantur, non solum quid dicatur, sed a quo etiam dicatur considerandum est, ne passim, quae in sancto libro quolibet scripta sunt recipientes cogamur fateri, quod absit, vera et iusta fuisse, quae marito sancto mulier insipiens suggerebat, ut aliquid adversus Deum loquens ab illa intolerabili poena moriendo liberaretur 32. Quod non ideo dixerim, quia illi amici a Domino reprobati et ab ipso sancto Dei servo merito culpati nihil veri loqui potuerunt 33, sed quia non omnia, quae locuti sunt, vera putanda sunt. Quamvis ergo adversum Iob nihil verum dixerint, potest tamen etiam ex eorum verbis aliquam sanam sententiam in testimonium veritatis assumere, qui novit sapienter dicta discernere; sed quando inquirentes probari nobis aliquid volumus testimonio sanctorum eloquiorum, non nobis dicatur credendum esse etiam quod in Evangelio scriptum est, si forte evangelista eum hoc dixisse commemorat, cui fides habenda non est. Nam dictum est illic a Iudaeis Domino Christo: Nonne verum dicimus, quia samaritanus es et daemonium habes? 34 Quam vocem tanto amplius detestamur, quanto nobis Christus est carior; emissam tamen esse a Iudaeis dubitare non possumus, qui evangelicam narrationem verissimam credimus. Ita nec evangelistae derogamus fidem scribentis et Iudaei vocem blasphemantis horremus. Nec solum impiis et nefandis hominibus, sed nec ipsis in fide parvulis atque adhuc rudibus et indoctis qui forte ibi loquentes commemorantur, tamquam canonicae auctoritati accommodamus fidem. Neque enim, quia ille cuius caeci nati oculos Dominus aperuerat, ait: Scimus quia peccatores Deus non exaudit 35, ideo istam sententiam pro evangelica auctoritate sic debemus accipere, ut ipsis in Evangelio verbis Domini resistamus, qui eum qui dixit: Domine, propitius esto mihi peccatori, magis iustificatum descendisse de templo, quam pharisaeum iustitias suas commemorantem atque iactantem divina voce firmavit 36. Non succenseat iste recens illuminatus in carne, quod eum diximus in suae fidei tirocinio, quando adhuc quis esset qui eum sanaverat nesciebat, minus circumspectam protulisse sententiam, quia peccatores Deus non exaudit: cum ipsi Apostoli prae ceteris electi et Domini lateribus cohaerentes eiusque ore pendentes multa reperiantur improbanda dixisse, quae commemorare prolixum est, ita ut beatus Petrus de quibusdam verbis suis non solum reprehendi, sed etiam satanas appellari meruerit 37.

Cuius participatione iusti sunt, eius comparatione nec iusti sunt.

10. 13. Quamquam in comparatione iustitiae Dei, si nec sancti in caelis angeli iusti esse dicantur, non mihi videtur importuna sententia, non quia, ut hoc essent, a iustitia lapsi sunt, sed quia facti sunt et Deus non sunt tantumque spiritalis luminis habere non possunt, quantum habet ille a quo facti sunt. Ibi enim summa iustitia, ubi summa sapientia: et hoc Deus est, de quo dictum est: Soli sapienti Deo 38. Sed alia quaestio est, quantum iustitiae ipsius capiant angeli quantumque non capiant. Cuius enim participatione iusti sunt, eius comparatione nec iusti sunt.

Quantum quisque sciendo profecerit, infra illas litteras se inveniet, quas Deus tamquam firmamentum supra omnia humana corda constituit.

11. 14. Sed alia est, ut dixi, ista quaestio, alia de sideribus et sole et luna, utrum vel rationales habeant spiritus in his conspicuis corporibus lucidisque quae corpora esse qui dubitat, quid sit omnino corpus ignorat. Neque ista multum ad nos pertinent, ut ea summo studio indagare curemus, quae remota sunt a sensibus nostris et ab intellectu infirmitatis humanae, nec in ipsis scripturis ita posita, ut nobis eorum sit mandata cognitio. Immo vero ne praecipiti suspicione in fabulas sacrilegas irruamus, clamat scriptura divina: Altiora te ne quaesieris et fortiora te ne scrutatus fueris, sed quae tibi praecepit Dominus, illa cogita semper 39, ut magis in istis temeraria praesumptio quam cauta ignoratio culpanda videatur. Certe ait Apostolus: Sive sedes sive dominationes sive principatus sive potestates 40. Esse itaque sedes, dominationes, principatus, potestates in caelestibus apparatibus firmissime credo, et differre inter se aliquid indubitata fide teneo: sed quo me contemnas, quem magnum putas esse doctorem, quaenam ista sint et quid inter se differant nescio. Nec ea sane ignorantia periclitari me puto, sicut inoboedientia, si Domini praecepta neglexero; et ideo puto spiritu Dei per auctores nostros, scriptores sanctorum eloquiorum, non plene exposita, sed raptim tacta atque perstricta, ut si cui forte tali, quales nos sumus, per altiorem revelationem aliquid huiusmodi fuerit demonstratum, non se inferiores fuisse credat eos, per quos nobis canonicarum Scripturarum sancta praeconia ministrata sunt. Quantum enim quisque sciendo profecerit, infra illas litteras se inveniet, quas Deus tamquam firmamentum supra omnia humana corda constituit. Non itaque opus est plus sapere, sed sapere ad temperantiam, sicut unicuique Deus partitus est mensuram fidei 41. Docebunt te ista fortasse doctiores, si ad illos afferas tantam discendi scientiam, quantam sciendi habes curam, ne incognita pro cognitis opineris, ne non credenda credas vel credenda non credas. Immo docebit ille unus magister 42 et verus sive per illos sive quibus modis voluerit, qui te pro sua Ecclesia laborantem intus inspicit, ubi et hoc in te contulit: ipse reserabit latius veritatem, qui pulsantem pervidet, quam donare dignatus est, caritatem.

